
Quai che dura, bain madira

!

-

Anita Simeon e Theres Jorger, las iniziantas dal cudesch «Mintga di».

M (anr/fa) «Mintga di» sa numna il cu-
desch en rumantsch grischun scrit da 14
auturas ed auturs datuttas vegliadetgnas
e regiuns. Lidea per quest cudesch era

naschida a chaschun dal 20avel anniver-
sari dal rg a Sta. Maria. Curt suenter las
festivitads per il 20avel giubileum dal rg en
Val Miistair 'onn 2002 ha decis il chantun

Grischun d’edir ils cudeschs da scola en fu-
tur mo pli en rumantsch grischun (rg). «Sco
cuntrapais a la discussiun emoziunala da-
vart senn e nunsenn da questa decisiun dal
chantun avain nus gi l'idea ch’ins pudess far
ensemen cun amias ed amis da la scena ru-
mantscha in cudesch en rgy, han ditglas in-
iziantas Anita Simeon e Theres Jorger sonda
achaschun dala preschentaziun dal pli nov
cudesch edi da la Chasa Editura Ruman-
tscha cun sustegn da la Quarta Lingua. Las
auturas ed ils auturs Maria Cadruvi, Silvio
Camenisch, Rita Cathomas-Bearth, Aita
Dermont-Stupan, Dominique Dosch, Flavia
Hobi, Fadrina Hofmann, Chatrina Josty,
Myriam Pelican-Camenisch, Viola Pfeiffer,
Tinetta Rauch, Eva Riedi Collen, Claudio
Speschae David Spinnlerhan scrit contribu-
ziuns cun il tema «mintga di». Il cudesch
che consista da differents fascichels tematics
fa ina bella parita, ins al prenda gugent en
maun.

